
Meir pengar til Den kulturelle skulesekken 2005/2006:
Styrking av kunstformidling og friluftsliv i Rogaland

Rogaland får 9,7 mill. kroner frå Den kulturelle skolesekken for skuleåret 2005/2006. Det er ein auke på vel 3,5 mill. kroner i høve til i fjor. Fredag  offentleggjer Kultur- og kyrkjedepartementet fordelinga av midlar for 2006. Den kulturelle skulesekken representerer ei storsatsing på formidling av kunst og kultur av høg kvalitet til skuleelevar i alle kommunane i landet.

Gjennom Den kulturelle skulesekken kan alle grunnskuleelevar i Rogaland no få møte kunst og kultur i skuletida. Ein del av overskotet frå Norsk Tipping går til denne viktige satsinga.

Kunstformidling utgjer ein sentral del av skulesekken i Rogaland. Gjennom prosjektet ”Fargene er lysets barn – og lyset er fargenes mor” har kunstnaren Anita Jakobsen invitert elevane i 1. til 4. klasse på ei reise inn den rike verda til biletkunsten, der dei får oppdage og sette ord på røynslene sine i møte med målarstykka.

Rogaland er svært nøgd med å kunne utvida tilbodet i Den kulturelle skulesekken til å omfatta friluftsliv og kulturminne. Gjennom prosjektet ”Sterk – klok – smidig” vil elevane få høve til å kombinera kunnskapar om steinalderen med aktivt friluftsliv. Prosjektet er eit samarbeid mellom Den kulturelle skulesekken, profesjonelle arkeologar og friviljuge organisasjonar.

